
Bəyanatda deyilir: “Azərbaycanın 

Dağlıq Qarabağ bölgəsinin azərbaycanlı 
icması olaraq bəyan edirik ki, Sergey 

Lavrov kimi təcrübəli bir diplomatın 
bu cür ifadələr səsləndirməsi ciddi 
təəssüf və təəccüb doğurur. Keçən ay 
Rusiyanın Soçi şəhərində keçirilən 
"Valday" Beynəlxalq Diskussiya 
Klubunun XVI illik iclasının plenar 
sessiyasında çıxış edən Prezident 
İlham Əliyev bu məsələyə aydınlıq 
gətirərək bildirmişdi ki, “Dağlıq 
Qarabağ xalqı” anlayışı yoxdur. Dağlıq 
Qarabağın əhalisi var, münaqişə 
başlayana qədər bu, bərabər 
hüquqlara malik olan Azərbaycan və 
erməni əhalisindən ibarət idi. Dağlıq 
Qarabağın azərbaycanlı əhalisi 
Ermənistanın Azərbaycana qarşı hərbi 
təcavüzü nəticəsində işğal olunmuş 
digər yeddi rayonun əhalisi kimi etnik 
təmizləməyə məruz qalmışdır.

Münaqişənin həllinə məsul olan 
ATƏT-in Minsk prosesi çərçivəsində 
Dağlıq Qarabağın erməni və 
azərbaycanlı icmaları maraqlı 
tərəflər kimi müəyyən olunmuşdur. 
Ermənistan-Azərbaycan Dağlıq 
Qarabağ münaqişəsi ilə bağlı mühüm 
beynəlxalq təşkilatların sənədlərində 
də heç vaxt “Dağlıq Qarabağ xalqı” 
məfhumu qeyd edilməyib.

Xatırlatmaq istərdik ki, 2019-cu ildə 
Rusiyanın da təmsil olunduğu ATƏT-in 
Minsk qrupunun həmsədrləri iki dəfə 
regiona səfər edib və hər iki səfərin 
yekun birgə bəyanatlarında Dağlıq 
Qarabağın azərbaycanlı və erməni 
icmaları ilə görüşdüklərini ayrıca qeyd 
ediblər.

Sergey Lavrovun brifinqdə 
səsləndirdiyi fikirlər həm də ona 

görə təəssüf hissi doğurur ki, o, 
Azərbaycanın Dağlıq Qarabağ 
bölgəsindən və ətraf 7 rayondan 

1 milyondan çox köçkün düşmüş 
azərbaycanlının öz torpaqlarına 
geri qayıtmaq hüququnu brifinqdə 
vurğulamır.

Azərbaycan üçün hansı həll 
variantının məqbul olmasına gəldikdə 
isə, o, Azərbaycanın bütün beynəlxalq 
ictimaiyyət tərəfindən tanınmış 
ərazi bütövlüyünün bərpa olunması, 
qaçqınların və məcburi köçkünlərin 
öz doğma torpaqlarına, o cümlədən 
Dağlıq Qarabağa qayıtmasından 
ibarətdir. Bu, BMT Təhlükəsizlik 
Şurasının müvafiq qətnamələri və 
Helsinki Yekun Aktının tələbidir.

Rusiya Xarici İşlər naziri Sergey 
Lavrov özü də beynəlxalq tədbirlərdə 

çıxışı zamanı BMT Nizamnaməsinə 
riayət edilməsi və BMT Təhlükəsizlik 
Şurasının qətnamələrinin yerinə 
yetirilməsini tələb edir və buna görə 
digər dövlətləri tənqid edir.

Biz Azərbaycan Respublikasının 
Dağlıq Qarabağ bölgəsinin 
azərbaycanlı icması olaraq bir 
daha bəyan edirik ki, icmamızın 80 

mindən çox azərbaycanlı üzvü öz 
yurduna geri qayıdacaqları günü 
gözləyir. Biz Ermənistan-Azərbaycan 
Dağlıq Qarabağ münaqişəsində 
vasitəçilik missiyası həyata keçirən 
həmsədr dövlətlərdən və nüfuzlu 
beynəlxalq təşkilatlardan ədalətli 
mövqe gözləyirik. Yalnız bundan 
sonra Dağlıq Qarabağda sülh 
bərqərar ola və keçmişdə olduğu 
kimi, azərbaycanlılarla ermənilər sülh 
şəraitində Azərbaycanın beynəlxalq 
səviyyədə tanınan sərhədləri daxilində 
yaşaya bilərlər".

“Xalq qəzeti”

Dağlıq Qarabağ bölgəsinin azərbaycanlı icması 
Sergey Lavrovun fikirləri ilə bağlı bəyanat yayıb

Azərbaycan Respublikasının Dağlıq Qarabağ bölgəsinin 
azərbaycanlı icması Rusiyanın Xarici İşlər naziri Sergey 
 Lavrovun fikirləri ilə bağlı bəyanat yayıb.

Hindistan səfirliyində Quru Nanak Devin 
anadan olmasının 550 illiyi qeyd olunub 

 Quru Nanak, uzaq 
məsafələrə səyahət edərək 
əbədi həqiqətdən ibarət 
olan və öz yaratdıqlarında 
yaşayan "tək Allah" is-
marıcını yaymışdır. Onun 
əsas fikirlərini Siqh əlifbası 
Gurmuxi ilə yazılmış, geniş 
ayələr toplusu olan Siqhlərin 
müqəddəs kitabı Quru Qrant 
Sahibdə tapmaq olar.

Tədbirdə çıxış edən Hin-
distan səfiri Bavitlunq Vanlal-
vavna Pakistanda yerləşən 
Darbar Sahib Kartarpur 
məbədinə Hindistandan 
zəvvarların gedişini asanlaş-
dırmaq üçün Kartarpur Sahib 
dəhlizinin yaradılması, Ağıllı 
Şəhər prinsipləri əsasında 
Sultanpur Lodhinin irs şəhər 
kimi tərəqqisi, xatirə sikkə və 
poçt markalarının tədavülə 
buraxılması, Hindistan Dəmir 

Yolları tərəfindən zəvvarlar 
və turistlər üçün mənəvi 
lider Şri Quru Nanak Devlə 
əlaqəli müxtəlif müqəddəs 
yerlərə qatarların hərəkətinin 
təşkil edilməsi kimi Hindistan 
hökumətinin irəli sürdüyü 
təşəbbüsləri diqqətə çatdırıb. 
Milli Məclisin deputatı Naqif 
Həmzəyev tədbirdə çıxış 

edərək hər iki ölkədə dini 
tolerantlılıq və multikultura-
lizm dəyərlərinə böyük önəm 
verildiyini bildirib.

 Tədbirdə digər çıxış 

edənlər Quru Nanakın 
həyatının, onun sevgi, 
bərabərlik və xeyirxahlıq 
haqqında fikirlərinin bugünkü 
dünya üçün aktuallığından 
bəhs ediblər. 

Qeyd edək ki, noyabrın 
9-da Hindistanın Baş Naziri 
Narendra Modi Qurdsapur, 
Dera Baba Nanakda Kar-

tarpur dəhlizinin açılışını 
edib. Hindistanın Pəncab 
əyalətində yerləşən Dera 
Baba Nanak Sahib Siqh 
ziyarətgahlarını Pakistanın 

Pəncab əyalətində yerləşən 
Qurdvara Darbar Sahiblə 
birləşdirən dəhliz, sitayiş-
karlara Hindistan--Pakistan 
sərhədindən 4,7 km uzaq-
lıqda yerləşən Kartarpurdakı 
Qurdvaranı vizasız ziyarət 
etməyə imkan verəcək.

Elnur ƏLIYEV

Hindistanın Azərbaycandakı səfirliyində 
noyabrın 12-də Quru Nanak Devin anadan 
olmasının 550 illiyi qeyd edilib. Tədbir sevgi, 

bərabərlik, xeyirxahlıq və ləyaqətə əsaslanan 
siyasi, sosial və mənəvi etiqadları ilə tanınan 
Siqh icmasının ilk Qurusu, mənəvi lideri Quru 
Nanak Devin anadan olmasının 550 illiyinin qeyd 
olunması münasibətilə bir il davam edən silsilə 
mərasimlərin tərkib hissəsi idi.

Çox təəssüf ki, dostumuz və tərəfdaşımız olan Rusiya 
Federasiyasının bəzi siyasətçi və diplomatları həmişə obyektiv 
münasibət sərgiləyə bilmirlər. “Azərbaycanın regionda 
Moskva ilə ən səmimi dostluq və tərəfdaşlıq etdiyini” bildirən, 
ölkəmizin ərazisinin 20 faizdən çoxunun Ermənistan dövləti 
tərəfindən işğal olunduğunu açıq şəkildə etiraf edən Rusiya 
siyasətçiləri ilə yanaşı, bu məsələyə “heç kəsi incitmədən” 
münasibət bildirmək istəyən Moskva rəsmiləri də vardır. Bu isə 
yumşaq şəkildə desək, ikili standartların davam etməsidir.

Təəssüf ki, Rusiyanın Xari-
ci işlər naziri Sergey Lavrov da 
son günlər ənənəvi Moskva –Bakı 
münasibətlərinin ruhuna uyğun 
gəlməyən fikirlər səsləndirir. Şi-
mal qonşumuzun baş diploma-
tının İrəvanda “Dağlıq Qarabağ 
münaqişəsinin nizamlanmasına 
dair razılıq əldə etmək bu regionun 
əhalisinin razılığı olmadan mümkün 
deyil”-- ifadəsini dilə gətirməsi oxu-
cuda elə təəssürat yaradır ki, cənab 
Lavrov bu münaqişənin tarixi barədə 
heç bir məlumata malik deyil. Halbu-
ki, postsovet məkanının ən təcrübəli 
diplomatlarından olan Sergey Lavrov 
münaqişənin səbəbini, tarixini və həll 
edilməsi üçün aparılan danışıqların 
bütün detallarını ermənilərin özündən 
də yaxşı bilir.

Çünki Rusiya Federasiyası 
bilavasitə Ermənistan – Azərbaycan, 
Dağlıq Qarabağ münaqişəsinin həll 
edilməsi üçün yaradılmış ATƏT-in 
Minsk qrupunun həmsədrlərindən 
biridir. Yəni Moskva münaqişənin 
həllində vasitəçilik edir. Çox adam 
bilməsə də, Sergey Lavrov yaxşı bilir 
ki, bu münaqişə bütün qonşularına 
ərazi iddiaları edən Ermənistanın 
işğalçılıq siyasəti nəticəsində ya-
ranıb. Azərbaycan sadəcə özünün 
BMT tərəfindən tanınmış ərazilərinin 
bərpasına çalışır və bu işdə Mosk-

vadan ədalətli mövqe gözləyir. 
Dövlət başçılarının şəxsi dostluq 
münasibətləri və Kreml rəsmilərinin 
Azərbaycanı etibarlı tərəfdaş kimi 
qəbul etmələri bizdə belə bir əminlik 
yaradır ki, Moskva münaqişənin 
ədalətli həllinə tərəfdar çıxacaqdır. 

Amma Rusiya Federasiyasının 
Xarici işlər naziri Sergey Lavrov 
İrəvan səfəri zamanı erməni həmkarı 
Zöhrab Mnatsakanyanla keçirdiyi 
brifinqdə erməni junalistin “Rusiya 
Dağlıq Qarabağın tamhüquqlu iştirakçı 
kimi danışıqlar masasına qayıtma-
sı təklifinə necə yanaşır?”-- sualına 
cavab olaraq bildirib: “Ərazi bütövlü-
yü, xalqların öz müqəddəratını təyin 
etməsi və məsələnin ancaq sülh yolu 
ilə nizamlanması prinsipləri tərəflər 
arasında müzakirə olunan sənədlərin 
bütün variantlarında əksini tapıb. Və 
istənilən halda yekun həll bütün bu 
prinsipləri nəzərə almalıdır. Bununla nə 
İrəvan, nə Bakı mübahisə edir. Amma 
sonrası diplomatiya sənətidir. İstənilən 
razılaşma, xüsusən də belə mürəkkəb 
məsələ ilə bağlı, -- kompromislərdir. 
Və biz həmsədrlər çalışırıq ki, komp-
romis dürüst olsun, maraqların real və 
ədalətli balansını əks etdirsin.”

Göründüyü kimi, Rusiya diploma-
tı bundan sonra da Azərbaycandan 
kompromis gözləyir. Halbuki 
Azərbaycanın bütün rəsmiləri, 

xüsusən, ulu öndər Heydər Əliyev və 
Prezident İlham Əliyev dövlətimizin 
ermənilərə edə biləcəyi güzəştin adını 
konkret söyləyiblər: “Ərazi bütövlüyü 
bərpa edilmiş Azərbaycanın tərkibində 
ən yüksək muxtariyyət”. Bundan başqa 
heç bir kompromisdən söhbət gedə 
bilməz. Rusiya kimi böyük dövlətçilik 
tarixi olan dövlətin baş diplomatında iş-
ğalçı və terrorçu Ermənistanın nazı ilə 
oynamaq marağının haradan yarandığı 
isə müəmmalıdır.

Kütləvi informasiya vasitələri 
yazırlar ki, dostumuz və tərəfdaşımız 
olan ölkənin baş diplomatının İrəvanda 
səsləndirdiyi fikirlər Azərbaycan 
ictimaiyyətində narahatlıq və narazılıq 
yaradıb. Azərbaycanın Dağlıq Qarabağ 
bölgəsinin azərbaycanlı icmasının bu 
məsələ ilə bağlı yaydığı bəyanat da 
ölkə əhalisinin iradəsini ifadə edir. Biz 
əminik ki, dünya birliyi bu münaqişənin 
ədalətli həllinə öz konkret köməyini 
göstərəcək və region ölkələrinin 
iqtisadiyyatı xəstə təxəyyüllü erməni 
ideoloqlarının törətdiyi bu işğalçılıq 
boyunduruğundan xilas olaraq inkişaf 
edəcəkdir. 

Azərbaycan Respublikası-
nın Prezidenti İlham Əliyev bu ilin 
əvvəlində “Real” televiziyasına verdiyi 
müsahibədə qeyd etmişdi ki, ölkəmiz 
həm danışıqlar masasında, həm də 
döyüş meydanında üstün mövqedədir: 
“Biz son illər ərzində münaqişənin 
həlli üçün güclü hüquqi baza yarat-
dıq. Dünyanın bir çox mötəbər apa-
rıcı beynəlxalq təşkilatları münaqişə 
ilə bağlı həqiqəti əks etdirən, bizim 
mövqeyimizi dəstəkləyən qətnamələr, 
qərarlar qəbul etmişlər -- BMT-nin 
Baş Assambleyası, ondan əvvəl 
Təhlükəsizlik Şurası, ATƏT, Qoşul-
mama Hərəkatı, İslam Əməkdaşlıq 
Təşkilatı, digər təşkilatlar. Avropa İttifa-
qı ilə Azərbaycan arasında imzalanmış 

Tərəfdaşlıq Prioritetləri sənədində 
ərazi bütövlüyümüz, suverenliyimiz, 
sərhədlərimizin toxunulmazlığı haq-
qında dəstək ifadə olunub. Yəni, bu, 
münaqişə üçün hüquqi baza yaradır. 
Hüquqi baza ondan ibarətdir ki, Dağlıq 
Qarabağ, -- bunu biz hamımız yax-
şı bilirik, -- Azərbaycanın ayrılmaz 
hissəsidir. Münaqişənin həlli yalnız 
və yalnız ölkəmizin ərazi bütövlüyü 
çərçivəsində mümkündür”.

Dövlət başçımız xatırladır ki, biz 
böyük iqtisadi potensialımız əsasında 
güclü ordu yaratmışıq. Bu gün 
Azərbaycan Ordusu dünyada güclü 
ordular sırasındadır: “Bizim döyüş 
qabiliyyətimiz, imkanlarımız artır. Biz 
ordumuzu ən müasir texnika ilə təchiz 
edirik. Aprel döyüşləri bizim gücü-
müzü göstərdi. Ən əlverişsiz hərbi 
mövqelərdən əks-hücum əməliyyatı 
apararaq biz strateji yüksəklikləri əldə 
etdik. Torpaqlarımızı işğalçılardan azad 
etdik. Bu gün Ağdərə, Füzuli, Cəbrayıl 
rayonlarında Azərbaycan bayrağı 
dalğalanır. Aprel döyüşləri bizim şanlı 
tarixi qələbəmizdir. Mən Lələtəpədə 
olanda, orada Azərbaycan bayrağını 
görəndə qürur hissi keçirirəm. Hər 
bir Azərbaycan vətəndaşı qürur hissi 
keçirir. Bizim əsgər və zabitlərimiz 
əsl qəhrəmanlıq göstərmişlər. Aprel 
döyüşləri tarixi hadisədir. Bu döyüşlər 
Ermənistanın uzun illər ərzində yarat-
dığı mifi tamamilə darmadağın etdi. 
Yəni, ermənilər elə bir rəy formalaş-
dırmağa çalışırdılar ki, guya onların 
ordusu güclüdür və yenilməzdir. 
Azərbaycan əsgəri, zabiti göstərdi ki, 
kimin ordusu güclüdür, kimin ordusu 
yenilməzdir. O mif tamamilə dağı-
dıldı. Aprel döyüşləri milli ruhumuzu 
yüksəltdi, zirvələrə qaldırdı”.

Ittifaq MIRZƏBƏYLI,  
“Xalq qəzeti”

Dövlət qurumları tərəfindən 
vətəndaş müraciətlərinə 
baxılmasına diqqətin artı-

rılması ilə bağlı Prezident İlham 
Əliyevin tövsiyə və tapşırıqlarına 
Lənkəranda da səylə əməl olunur.

Lənkəran Şəhər İcra Hakimiyyətində, 
rayonun idarə, müəssisə və təşkilatlarında 
vətəndaşlar heç bir məhdudiyyət qoyulma-
dan qəbul edilir və müraciətləri qanunauy-
ğun şəkildə araşdırılaraq müvafiq tədbirlər 
görülür.  Eyni zamanda icra başçısı 
qabaqcadan elan olunmuş  qrafikə uyğun 

olaraq ayrı-ayrı yaşayış məntəqələrində 
səyyar qəbul-görüşlər  keçirib mövcud 
problemlərlə yerindəcə tanış olur. Sakinləri 
düşündürən məsələləri dinləyib araşdır-
maq üçün icra başçısı Taleh Qaraşovun 
təşəbbüsü ilə Lənkəran şəhərində Heydər 
Əliyev Mərkəzində “Açıq mikrofon günü” 
keçirilib. Tədbirin keçirilmə yeri və vax-
tı barədə məlumat icra hakimiyyətinin 
internet saytı vasitəsi ilə qabaqcadan 
elan olunub. Görüşdə şəhər sakinlərinin 
tam sərbəst şəkildə səsləndirdikləri 
arzu və təkliflər, habelə fərdi müraciətlər 
həssaslıqla dinlənilib və qaldırılan 
məsələlər əlaqədar məsul şəxslərin iştirakı 

ilə yerindəcə araşdırılaraq həlli ilə bağlı 
tədbirlər müəyyənləşdirilib. 

“Açıq mikrofon günü”nün  
keçirilməsindən razılıqlarını bildirən 
sakinlər əvvəllər qaldırdıqları məsələlərin 
həlli ilə bağlı görülən işləri də yüksək 
qiymətləndiriblər. Çıxışlarda Lənkəran 
şəhərinin sosial-iqtisadi inkişafı sahəsində 
görülən işlərə, sakinlərin həyat şəraitinin 
yaxşılaşdırılması üçün həyata keçirilən 
mühüm sosial layihələrə görə ölkə 
rəhbərliyinin ünvanına  minnətdarlıq ifadə 
olunub. Son illərdə icra olunmuş  layihələr,  
yeni iş yerlərinin yaradılması, digər mədəni 
quruculuq işləri dövlətin vətəndaşlara 
davamlı qayğısı kimi vurğulanıb. 

İcra başçısı “Açıq mikrofon günü”ndə 
80 nəfərə qədər şəhər sakininin 
fərdi müraciətini diqqətlə dinləyərək  

səsləndirilən məsələləri aidiyyəti məsul 
şəxslərlə birgə araşdırıb həlli ilə bağlı 
müvafiq  tədbirlərin görülməsini tapşırıb. 
Müraciətlərdən 42-si yerindəcə həllini 
tapıb, 31 müraciətə qanunamüvafiq cavab 
verilib, 7 müraciətin həlli müddət tələb 
etdiyindən nəzarətə götürülüb. Bundan 
başqa, şəhər icra hakimiyyətində vətəndaş 
müraciətlərinin operativ qəbulundan ötrü 
daimi fəaliyyət göstərən “242” nömrəli 
çağrı mərkəzi yaradılıb.

Vətəndaş məmnunluğunun təmin 
olunmasında böyuk əhəmiyyəti olan belə  
tədbirlərin müntəzəm olaraq keçirilməsi 
qərara alınıb.

Əli NƏCƏFXANLI, 
“Xalq qəzeti”nin  

bölgə müxbiri

 Lənkəranda “Açıq mikrofon günü” 

Binəqədi məktəbliləri Gəncə, Göygöl,  
Şəmkir rayonları üzrə ekskursiyaya çıxıblar

Mərasimdən əvvəl 
ümummilli lider Heydər 
Əliyevin YAP   rayon 
təşkilatının inzibati binasının 
qarşısında ucaldılan abidəsi 
önünə gül dəstələri qoyu-
lub. Sonra şagirdlərin ürək 
sözləri dinlənilib. Çıxış edən 

179,  246, 267, 297 nömrəli 
tam orta məktəbin şagirdləri 
Əzəmət Verdiyeva,   Əlihəsən 
Həsənova, Nicat Qasımzadə 
və Əntiqə Niftəliyeva, tur-
aksiya iştirakçısı Fidan 
Kərimovanın valideyni Aygün 
Kərimova səfərin gənclərə 
dövlət qayğısının təzahürü 
olduğunu xatırladıb, belə bir 
fürsəti yaratdığı üçün dövlət 
başçısı cənab İlham Əliyevə 
öz təşəkkürlərini bildiriblər.

Bakı Şəhəri üzrə Təhsil 
İdarəsinin müdir müavini 
Hüseyn Əsgərov son zaman-
lar respublikada müşahidə 
edilən inkişafın ölkə Prezidenti 

İlham Əliyevin gərgin əməyinin 
məntiqi nəticəsi olduğunu 
vurğulayıb. Natiq ulu öndər 
Heydər Əliyevin qurub-yarat-
dığı dövlətimizin əmin əllərdə 
olduğunu diqqətə çatdırıb.    

Daha sonra çıxış 
edən Binəqədi Rayon İcra 
Hakimiyyətinin başçısı Elxan  
Allahverdiyev tur-aksiyaların 
önəm və mahiyyətinin böyük 
olduğunu bildirib. Başçı, eyni 
zamanda,  ölkə rəhbərinin 
gənclərə böyük ümidlər 
bəslədiyini, buna görə də sa-
vadlı, bilikli gənclərin müxtəlif 
vəzifələrə irəli çəkildiyini 
xatırladıb.  

Dünən səhər saatlarında 
isə yolasalınma mərasimi 
keçirilib. Görüşdə başçı Elxan 
Allahverdiyev, məktəb direktor-
ları, valideynlər iştirak ediblər.   

Məktəblilər “Rəqsin 
sultanları” rəqs kollektivinin 
“Yeni Bakı” rəqsini , F.Əmirov 
adına 6 nömrəli incəsənət 
məktəbinin “Nağara şou” qru-
punun çıxışını izləyiblər. 

Sonra tur-aksiya iştirak-
çılarının ifasında “Ölkəmizi 
tanıyaq” layihəsinin 5-ci ildönü-
mü üçün hazırlanan “Ölkəmizi 
tanıyaq” himni dinlənilib. 

Məlumat üçün qeyd edək 
ki, Binəqədi gəncləri bu layihə 
çərçivəsində keçirilən tur-
aksiyalarda yaxından iştirak 
ediblər. İndiyədək rayondan 
309 şagird respublikamızın 
müxtəlif  bölgələrinə yola salı-
nıb, səfər etdikləri yerlərin tari-
xi, təbiəti, adət və ənənələri ilə 
tanış olub, eləcə də son illərdə 
gedən adablıq-quruculuq işləri 
barədə məlumat alıblar.  

“Xalq qəzeti”

Binəqədi rayon ictimaiyyəti ilə “Ölkəmizi tanıyaq” maarifləndirici tur-
aksiya çərçivəsində Gəncə, Göygöl, Şəmkir istiqamətinə yola düşəcək 
məktəblilərin görüşü keçirilib. Tədbirdə rayon icra hakimiyyətinin (RİH) 

başçısı Elxan Allahverdiyev, RİH başçısının müavinləri, YAP  rayon təşkilatının 
sədri Ramiz Göyüşov, Gənclər və İdman İdarəsinin rəisi Namiq Tarverdiyev, 
RİH başçısı Aparatının şöbə müdirləri, məktəb direktorları, valideynlər, “ASAN 
könüllüləri”, habelə tur-aksiya iştirakçıları iştirak ediblər.  

Dağlıq Qarabağ münaqişəsinin həlli yalnız Azərbaycanın 
ərazi bütövlüyü çərçivəsində mümkündür

Ayten
Машинописный текст

